
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 10-Ի N 168-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Գնումների մասին» Հայաստանի Հանրապետության օրենքի 4-րդ հոդվածի 3-րդ մասի պահանջներին համապատասխան` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշմամբ հաստատված «Գնումների գործընթացի կազմակերպման» կարգում (այսուհետ՝ կարգ) կատարել հետևյալ լրացումները `
1) Կարգի 12-րդ կետի 1-ին ենթակետի գ պարբերությունում գործում է բառերից հետո լրացնել բացառությամբ Հայաստանի Հանրապետության ֆինանսների նախարարության կողմից իրականացվող գնումների: Այն դեպքում, երբ պատվիրատու է հանդիսանում Հայաստանի Հանրապետության ֆինանսների նախարարությունը՝ սույն պարբերության պահանջները կարող են կիրառվել միայն Հայաստանի Հանրապետության ֆինանսների նախարարի կողմից սահմանված դեպքերում. բառերը.
2) Կարգի 15-րդ կետում Պատվիրատու բառից առաջ լրացնել Բացառությամբ Հայաստանի Հանրապետության ֆինանսների նախարարության բառերը.
3) Կարգը լրացնել հետևյալ բովանդակությամբ նոր՝ 15.1 կետով.
Այն դեպքում, երբ պատվիրատու է հանդիսանում Հայաստանի Հանրապետության ֆինանսների նախարարությունը, սույն կարգի 15-րդ կետի 1-ին և 2-րդ ենթակետերով սահմանված դրույթները կարող են կիրառվել միայն Հայաստանի Հանրապետության ֆինանսների նախարարի կողմից սահմանված դեպքերում:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 10-Ի N 168-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 10.02.11թ. N 168-Ն որոշմամբ հաստատված «Գնումների գործընթացի կազմակերպման» կարգի 12-րդ կետի 1-ին ենթակետի գ պարբերության համաձայն՝ պատվիրատուի ղեկավարը Հայաստանի Հանրապետության օրենսդրությամբ նախատեսված պետական կառավարման մարմիններում՝ շինարարական ծրագրերի, ինչպես նաև պետական կառավարման մարմնի ղեկավարի (նախարար, գերատեսչության ղեկավար և այլն) սահմանած այլ գնումների դեպքերում` նշված կարգի 15-րդ կետով նախատեսված՝ պատվիրատու հանդիսացող պետական կառավարման մարմնի համակարգում ծրագրեր իրականացնող գրասենյակի (ԾԻԳ) ղեկավարն է, եթե տվյալ մարմնի համակարգում ԾԻԳ գործում է: 
Նախագծի ընդունումը պայմանավորված է ՀՀ ֆինանսների նախարարության կառուցվածքային փոփոխություններով և նպատակ ունի ֆինանսական գործառույթների առանձնահատկություններով պայմանավորված բարձրացնել ՀՀ ֆինանսների նախարարության կողմից իրականացվող գնումների արդյունավետությունը:   
2. Ընթացիկ իրավիճակը և խնդիրները

ՀՀ Նախագահի 30.04.14թ. թիվ ՆՀ-97-Ն հրամանագրով ՀՀ ֆինանսների նախարարության վերակազմակերպման և ՀՀ կառավարության 08.05.14թ. «Հայաստանի Հանրապետության կառավարության 2008 թվականի մայիսի 15-ի թիվ  503-Ն որոշման մեջ փոփոխություններ կատարելու  և Հայաստանի Հանրապետության կառավարության 2008 թվականի սեպտեմբերի 4-ի թիվ  1005-Ն որոշումն ուժը կորցրած ճանաչելու մասին» թիվ 500-Ն որոշմամբ տեղի ունեցած կառուցվածքային փոփոխությունների արդյունքում ընթացիկ իրավիճակում անհրաժեշտություն է առաջացել գնումների գործընթացն առավել օպտիմալ և համակարգված կազմակերպելու: Նշված գործընթացի իրականցման համար ՀՀ ֆինանսների նախարարության աշխատակազմի անձնակազմի կառավարման վարչության կառուցվածքում ստեղծվել է գնումների համակարգման բաժին՝ համապատասխան գործառութային իրավասություններով: 

3. Առաջարկվող կարգավորման բնույթը
Նախագծի կարգավորման առարկան ՀՀ ֆինանսների նախարարությունում գնումների գործընթացի արդյունավետ կազմակերպումն է: Ներկայացվող նախագծով առաջարկվում է շինարարական ծրագրերի, ինչպես նաև պետական կառավարման մարմնի ղեկավարի սահմանած այլ գնումների դեպքերում ևս պատվիրատուի ղեկավար հանդիսանալու ընդհանուր կարգ՝ ՀՀ ֆինանսների նախարարության գնումների մասով:  
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ֆինանսների նախարարության կողմից: 

5. Ակնկալվող արդյունքը

Նախագծի ընդունման արդյունքում գործուն և որակյալ կկազմակերպվի ՀՀ ֆինանանսների նախարարությունում գնումների գործընթացի:  
ՏԵՂԵԿԱՆՔ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 10-Ի N 168-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 10-Ի N 168-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
